
AVETISMAN POU GRAN PIBLIK LA: GOUVENE CUOMO AVETI NOUYOKE POU YO EVITE ESKWOKRI
KONPAYI K AP KONSTWI KAY

Pwopriyete Kay ak Lokaté ki te Viktim Sandy Dwe Veyatif Lé y ap Chwazi yon Konpayi Konstwiksyon

Gouvene Andrew M. Cuomo jodi a te aveti Nouyoke pou yo vijilan & y ap chéche sevis konpayi
konstwiksyon kay, espesyalman sila yo k ap cheche repare ak rekonstwi kay yo apre Siklon Sandy, epi
pou yo rapote tout aktivite ilegal bay Divizyon Pwoteksyon Konsomaté Eta New York la (New York State
Division of Consumer Protection) nan 1-800-697-1220.

“Konpayi konstwiksyon kay ki pa otorize ap volé lajan epi eskwoke pwopriyeté kay k ap eseye rekonstwi
ouben retabli apre Sipé Ouragan Sandy,” te deklare Gouvené Cuomo. “Espwatasyon Nouyoke ki te soufri
pandan Sandy pa pral tolere. Eta a ap travay prese prese pou envestige plent sa yo epi pouswiv eskwo yo.
Pandan nou tout ap kontinye rebati apre Sandy, mwen mande Nouyoke pou yo fé atansyon lé y ap
chwazi konpayi konstwiksyon.”

Konpayi konstwiksyon pwofesyoneél blije gen lisans ki soti nan men otorite lokal nan Vil New York, konte
Nassau, Suffolk, Putnam, Rockland ak Westchester. Konsomate nan zon sa yo dwe verifye antreprene a
lisansye pou travay | ap fé a anvan yo dako pou fé afe.

Divizyon Pwoteksyon Konsomaté resevwa anpil plent ki konsénen konpayi konstwiksyon san skripil
ouben vole k ap mande peman alavans ouben chaje pri egzajere pou repare pwopriyete andomaje. Nan
pi fo ka yo, konpayi a pa fini djob la ouben remet yon travay enferye. Konsomate souvanfwa pa jwenn

kontra alekri epi peye alavans, sa ki kite yo alamesi eskwo.

Divizyon Pwoteksyon Konsomaté ap ankete aktivman plent kont konpayi konstwiksyon epi ap travay
sere sere ak otorite onivo eta ak lokal pou pouswiv koupab.

Konseéy pou Lé W ap Chwazi yon Konpayi Konstwiksyon

* Fé Atansyon ak Of ou pa te mande -- Evite fé afé ak antreprené ki parét devan pot ou ouben kontakte
w nan telefon.

¢ Egzikans Lisans -- Asire w antreprene a lisansye pou vil ouben konte pa w la.

¢ Fé yo Ba ou yon kotasyon Ekri -- Fe yo ba w omwen twa kotasyon ekri, spesyalman si se pral yon gwo
djob.

¢ Fé yo ba w yon Kontra Ekri -- Toujou ensiste sou yon kontra ekri ki bay tout kondisyon, kalandriye ak
montan vesman. Dapre Lwa Eta New York la, tout konpayi renovasyon kay ki pa kapab bay yon kontra
ekri (pou yon kontra ki depase $500) ka pran yon amann jiska $2.500.

¢ Pa peye Davans -- Pa fini peye toutotan tout travay la pa fini. Evite peye kach.

¢ Fé yo Baw Preév Asirans -- Jwenn prev antreprene a gen yon asirans.

* Tyeke Referans -- Jwenn referans lokal pou antrepreneé a epi tyeke si yo legal; konnen ki pemi ki
obligatwa.

¢ Egzijans pou Pémi Konstwiksyon -- Cheéche ki pémi konstwiksyon ki oligatwa nan minisipalite w la.

Pou jwenn plis enfomasyon sou kijan pou Angaje yon Konpayi Konstwiksyon Kay, ale sou:
https://www.dos.ny.gov/consumerprotection/.

Pou depoze yon plent konsomate, kontakte Depatman Divizyon Pwoteksyon Konsomate Eta a nan
1-800-697-1220 ouben depoze yon plent sou enténét nan www.dos.ny.gov.

